ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
____ _______________ 2018 թիվ ____-Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈկտեմբերԻ 5-Ի ԹԻՎ 1321-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ մասին
Նորմատիվ իրավական ակտերի մասին Հայաստանի Հանրապետության օրենքի 33-րդ հոդ​վածի համաձայն՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի հոկտեմբերի 5-ի Հիփոթեքային վարկի սպասարկման համար վճարված տոկոսների գումարների չափով ֆիզիկական անձանց կողմից վճարված եկամտային հարկի գումարների փոխհատուցման կարգը սահմանելու մասին թիվ 1321-Ն որոշման այսուհետ` Որոշում վերնագրում և ամբողջ տեքստում «փոխհատուցում» բառը և դրա հոլովաձևերը փոխարինել «վերադարձ» բառով և դրա հոլովաձևերով: 
2. Որոշման նախաբանում 5-րդ մասը բառերը փոխարինել 6-րդ մասը բառերով:
3. Որոշման հավելվածի`
1) 1-ին կետում բնակարանի բառից հետո լրացնել կամ անհատական բնակելի տան բառերը.
2) 2-րդ կետը շարադրել հետևյալ խմբագրությամբ`

«2. Սույն կարգի գործողությունը տարածվում է Հայաստանի Հանրապետության տա​րած​քում կառուցված կամ կառուցվող բազմաբնակարան բնակելի շենքում անմիջապես կա​ռու​ցապատողից բնակարան ձեռք բերող, ինչպես նաև պետության և (կամ) համայնքի կող​մից իրականացվող բնակարանային ապահովության ծրագրի շրջանակներում պետու​թյու​նից կամ համայնքից բնակարան (այդ թվում՝ ավտոկայանատեղի, եթե այն Հայաստանի Հանրապետության կառավարության սահմանած կարգով կցված է բնակարանին) ձեռք բերող, կամ Հայաստանի Հանրապետության տարածքում բնակելի թաղամասերում կամ համալիրներում անմիջապես կազմակերպություն կամ անհատ ձեռնարկատեր հանդիսացող կառուցապատողից անհա​տա​կան բնակելի տուն ձեռք բերող, կամ Հայաստանի Հանրա​պե​տու​թյան տարածքում անհատական բնակելի տուն կառուցող վարձու աշ​խա​տողների (այսուհետ՝ վարկառու) վրա՝ վերջիններիս կողմից սույն կարգի 5-րդ կետով սահ​մանված փաստաթղթերը կառուցված կամ կառուցվող բազմաբնակարան բնակելի շենքի կամ անհա​տա​կան բնակելի տան գտնվելու վայրի հարկային մարմնի տարածքային բաժին (այսուհետ` հարկային մարմին) ներկայացվելու դեպքում: Սույն կարգի կիրառման իմաստով, վարկառու է հանդիսանում նաև վարձու աշխատող հանդիսացող հիփոթեքային վարկի համա​վար​կա​ռուն` բնակարանի (անհատական բնակելի տան) սեփականատեր (հա​մա​սեփականատեր) հան​դիսանալու դեպքում:».
3) 3-րդ կետը շարադրել հետևյալ խմբագրությամբ. 
«3. Եթե հաշվետու եռամսյակի ընթացքում վարձու աշխատողին աշխատավարձը և դրան հավասարեցված վճարումները հաշվարկել են միաժամանակ մի քանի գործատուներ, սակայն այդ գործատուներից որևէ մեկը, իսկ հարկային գործակալի պարտավորությունից ազատված գործատուների մոտ աշխատող վարձու աշխատողների դեպքում՝ վարձու աշխա​տողը հաշվետու եռամսյակի ամիսների համար ներկայացված եկամտային հարկի և սոցիա​լա​կան վճարի ամսական (պարզեցված) հաշվարկով աշխատավարձի և դրան հավա​սա​րեց​ված վճարումների մասով հայտարարագրված հարկային պարտավորությունները չեն կատարել կամ կատարել են մասնակի, ապա վարկառուին այդ գործատուի հաշ​վար​կած եկամտային հարկը վերադարձվում է սույն կարգին համապատասխան այդ պար​տա​վորությունների ամբողջական կատարումից հետո՝ վարկառուի կողմից սույն կարգի 5-րդ կետի 1-ին ենթակետով սահմանված դիմումը ներկայացվելու դեպքում».
4) 5-րդ կետի 4-րդ ենթակետում գրավադրված գույքի բառերը փոխարինել հիփո​թե​քային պայմանագրի շրջանակներում ձեռքբերվող` գրավադրված գույքի բառերով.
5) 5-րդ կետի 6-րդ ենթակետը շարադրել հետևյալ խմբագրությամբ.

6) Հայաստանի Հանրապետության տարածքում կառուցված կամ կառուցվող բազ​մա​բնա​կարան բնակելի շենքի կամ Հայաս​տանի Հանրապետության տարածքում բնակելի թաղա​մասերում կամ համալիրներում կա​ռուց​ված կամ կառուցվող անհատական բնակելի տան կառուցապատողի կողմից տրված տեղեկանք բնակարանը կամ անհատական բնա​կելի տունն անմիջապես կառուցապատողից ձեռք բերված (բերվող) լինելու մասին, կամ վար​կառու համարվող անձին տրված` անհատական բնակելի տան շինարարության թույլ​տվու​թյուն (Հայաստանի Հանրապետության օրենսդրությամբ սահմանված ժամկետներում գործող), իսկ պետության և (կամ) համայնքի կողմից իրականացվող բնակարանային ապա​հովության ծրագրի շրջանակներում պետությունից կամ համայնքից բնակարան ձեռք բերող քաղաքացու դեպքում՝ համապատասխան պետական (համայնքային) մարմնի կողմից տրված տեղեկանք բնակարանը պետությունից (համայնքից) ձեռք բերված (բերվող) լինելու մասին..
6) 5-րդ կետի 7-րդ ենթակետում «բնակարանի առուվաճառքի» բառերից հետո լրացնել «(այդ թվում` նախնական)» բառերը, իսկ մասին պայմանագիր բառերից հետո լրացնել կամ Հայաս​տանի Հանրապետության տարածքում բնակելի թաղամասերում կամ համա​լիր​նե​րում կա​ռուց​ված կամ կառուցվող անհատական բնակելի տան առուվաճառքի կամ կա​ռուց​վող անհատական բնակելի տուն գնելու իրա​վունքի մասին պայմանագիր բառերը.
7) 5-րդ կետի 8-րդ ենթակետում «եկամտային հարկի գումարների վերաբերյալ» բա​ռերից հետո լրացնել «հարկային մարմնի կողմից սահմանված և» բառերը.
8) 8-րդ կետը շարադրել հետևյալ խմբագրությամբ`
8. Եկամտային հարկի վերադարձի մասին դիմումը մերժվում է, եթե`
1) այն ներկայացնելու պահին հաշվետու եռամսյակի ամիսների համար ներկայացված եկամտային հարկի և սոցիալական վճարի ամսական (պարզեցված) հաշվարկով աշխա​տա​վարձի և դրան հավասարեցված վճարումների մասով հայտարարագրված հարկային պար​տա​վորություններն ամբողջությամբ կատարված չեն,
2) չեն ներկայացվել սույն կարգի 5-րդ, 6-րդ և 7-րդ կետերով նախատեսված փաս​տա​թղթերը,
3) ձեռք բերվող բնակարանի կամ անհատական բնակելի տան գործարքի պայմա​նա​գրա​յին արժեքը գերազանցում է 55 միլիոն դրամը,
4) 2018 թվականի հունվարի 1-ից հետո ստացված հիփոթեքային վարկի պայ​մա​նա​գրերի շրջանակներում վարկառու և համավարկառու ֆիզիկական անձինք սույն որոշմամբ սահ​մանված կարգով մեկ անգամ օգտվել են հիփոթեքային վարկի սպասարկման համար վարձու աշխա​տող հանդիսացող ֆիզիկական անձի կողմից վճարված տոկոսների գումար​ների չափով եկա​մտային հարկի վերադարձման հնարավորությունից:

Եկամտային հարկի վերադարձի մասին դիմումը հարկային մարմնի կողմից մերժ​վելու դեպքում դիմումը ներկայացնելուն հաջորդող ութ աշխատանքային օրվա ընթացքում մերժման հիմքերի մասին ծանուցվում է վարկառուին:.
9) 
8-րդ կետից հետո լրացնել նոր՝ 8.1-ին կետ՝ հետևյալ բովանդակությամբ.

8.1 Հիփոթեքային վարկի սպասարկման համար վճարվող տոկոսների գումարների չափով հիփոթեքային վարկի վարկառուին և առկայության դեպքում համավարկառուներին վերադարձման ենթակա եկամտային հարկի ընդհանուր գումարը յուրաքանչյուր եռամսյակի համար 1.5 միլիոն դրամը գերազանցելու դեպքում յուրաքանչյուր եռամսյակի համար վերա​դարձ​վում է 1.5 միլիոն դրամը:».
10) 9-րդ կետում հինգ աշխատանքային» բառերը փոխարինել ութ աշխատանքային» բա​ռերով, իսկ 10-րդ կետում՝ հինգերորդ աշխատանքային» և «հինգ աշխատանքային» բա​ռերը փոխարինել, համապատասխանաբար, ութերորդ աշխատանքային» և «ութ աշխա​տան​քային» բառերով:
4. Որոշման 2-րդ կետում սույն որոշմամբ սահմանված կարգով բառերը փոխարինել Հայաստանի Հանրապետության կառավարության 2015 թվականի փետրվարի 19-ի N 205-Ն որոշման համաձայն բառերով:
5. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և դրա գործողությունը տարածվում է 2018 թվականի հունվարի 1-ից հետո ծագած ծագող հարաբերությունների վրա:
Հիմնավորում

«Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը հիփո​թեքային վարկի սպասարկման համար վճարված տոկոսների գումարների չափով ֆիզի​կական անձանց կողմից վճարված եկամտային հարկի գումարների վերադարձման կարգը ՀՀ հարկային օրենսգրքով սահմանված կարգավորումներին համա​պատաս​խա​նեց​նելն է:
2. Կարգավորման հարաբերությունների ներկա վիճակը և առկա խնդիրները. 2017 թվա​​​​​կանի դեկտեմբերի 21-ին ՀՀ Ազգային Ժողովի կողմից ընդունված՝ Հայաստանի Հան​րա​պետության հարկային օրենս​գրքում փոփոխություններ և լրացումներ կատարելու մասին ՀՀ օրենքով վերանայվել է հիփո​թեքային վարկի սպասարկման համար վճարված տոկոս​ների գումարների չափով ֆիզի​կական անձանց կողմից վճարված եկամտային հարկի գումար​ների վերադարձման համակարգը: Մասնավորապես, սահմանվել են որոշակի սահ​մանափակումներ նշյալ համակարգից օգտվելու համար:

Միաժամանակ, նշյալ օրենքով սահմանվել է, որ համակարգից կարող են օգտվել նաև Հայաստանի Հանրապետության տարածքում բնակելի թաղամասերում կամ համալիրներում  անմիջապես կազ​մակերպություն կամ անհատ ձեռնարկատեր հանդիսացող կառու​ցա​պա​տո​ղից անհա​տական բնակելի տուն ձեռք բերող վարձու աշխատող հանդիսացող ֆիզի​կա​կան անձինք:
Խնդիրը կայանում է նրանում, որ վերոգրյալով պայմանավորված՝ անհրաժեշտություն է առաջանում համա​պա​տաս​խան փոփոխություններ կատարել նաև Հայաստանի Հան​րա​պետության կառավարության 2017 թվականի հոկտեմբերի 5-ի թիվ  1321-Ն որոշման մեջ: 
3. Առկա խնդիրների առաջարկվող լուծումները. Նախագծով առաջարկվում է Հայաս​տանի Հան​րա​պետության կառավարության 2017 թվականի հոկտեմբերի 5-ի թիվ 1321-Ն որոշումը համապատասխանեցնել 2017 թվա​​​​​կանի դեկտեմբերի 21-ին ՀՀ Ազգային Ժողովի կողմից ընդունված՝ Հայաստանի Հան​րա​պետության հարկային օրենս​գրքում փոփո​խու​թյուններ և լրացումներ կատարելու մասին ՀՀ օրենքով սահմանված կարգավո​րում​ներին:

4. Կարգավորման առարկան. Նախագծի կարգավորման առարկան հիփո​թեքային վարկի սպասարկման համար վճարված տոկոսների գումարների չափով ֆիզի​կական անձանց կողմից վճարված եկամտային հարկի գումարների վերադարձման կարգն է:
5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​ման արդ​յուն​​քում ակնկալվում է Հայաս​տանի Հան​րա​պետության կառավարության 2017 թվականի հոկտեմբերի 5-ի թիվ  1321-Ն որոշումը համապատասխանեցնել 2017 թվա​​​​​կանի դեկտեմբերի 21-ին ՀՀ Ազգային Ժողովի կողմից ընդունված՝ Հայաստանի Հան​րա​պետության հարկային օրենս​գրքում փոփո​խու​թյուններ և լրացումներ կատարելու մասին ՀՀ օրենքով սահմանված կարգավո​րում​ներին:
Տեղեկանք
«Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

«Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րու​թյան որոշման նախագծի ընդուն​ման առն​չությամբ այլ իրավական ակտերի ընդունման անհրա​ժեշտություն չի առա​ջա​նում:

Եզրակացություն
«Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունմամբ պետական եկամուտների նվազեցման կամ ծախսերի ավելացման վերաբերյալ

«Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րու​թյան որոշման նախագծի ըն​դուն​մամբ պետա​կան եկա​մուտ​ների նվա​զեցում կամ ծախսերի ավելացում տեղի չի ունենա:
ԱՄՓՈՓԱԹԵՐԹ
«Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն 17.01.2018թ.

թիվ 05/09.1.4/238-18
	Դիտողություններ և առաջարկություններ չկան:
	
	

	ՀՀ կառավարությանն առընթեր պետական եկամուտների կոմիտե 

21.03.2018թ.

թիվ 01/3-1/13726-18
	ՀՀ կառավարության 19.03.2015 թվականի թիվ 596-Ն որոշման N1 հավելվածի 4-րդ կետի 5-րդ ենթակետի համաձայն՝ կառուցապատման թույլտվությունները և այլ փաստաթղթերը սահմանված են որպես քաղաքաշինական գործունեություն իրականացնելու նպատակով իրավասու մարմնի կողմից կառուցապատողին տրվող թույլտվության փաստաթղթերի համակարգ՝ ներառյալ նախագծման թույլտվությունը (կամ ճարտարապետահատակագծային առաջադրանքը), շինարարության թույլտվութ-յունը, ավարտական ակտը և շահագործման թույլտվությունը:

Միաժամանակ, նույն հավելվածի 9-րդ կետի համաձայն՝ համայնքի վարչական սահմաններում կառուցապատման նպատակով թույլտվությունները և այլ փաստաթղթեր (այնուհետ` կառուցապատման թույլտվություններ) տալիս է համայնքի ղեկավարը, իսկ «Երևան քաղաքում տեղական ինքնակառավարման մասին» ՀՀ օրենքով նախատեսված դեպքերում` նաև Երևանի վարչական շրջանի ղեկավարը (այնուհետ` իրավասու մարմին)՝ բացառությամբ ՀՀ կառավարության 2012 թվականի մարտի 29-ի N378-Ն որոշմամբ հաստատված կարգով նախատեսված դեպքերի: Կառուցապատման թույլտվությունները տրամադրվում են (կամ մերժվում են` դրանց տրամադրման համար նշված կարգով նախատեսված ժամկետներում) իրավասու մարմնի որոշմամբ` «Վարչարարության հիմունքների և վարչական վարույթի մասին» ՀՀ օրենքի պահանջներին համապատասխան:

Ելնելով վերոգրյալից և հաշվի առնելով ներկայիս գործնականում առկա նախադեպերը՝ առաջարկում ենք նախագծով հստակեցնել, թե եկամտային հարկի գումարների վերադարձը բավարարելու համար քաղաքացիների կողմից հարկային մարմին ներկայացվող` անհատական բնակելի տների շինարարության թույլտվություններն ում անունով (սեփականատիրոջ կամ նրա կողմից սահմանված կարգով լիազորված անձի) պետք է տրված լինեն, ինչպես նաև պարտադիր է արդյոք այն հանգամանքը, որ շինարարության թույլտվություն ունեցող անձը համարվի վարկառու կամ համավարկառու, որին ենթակա է վերադարձման եկամտային հարկի գումարները:
	Ընդունվել է:
	Նախագծում կատարվել է համապատասխան լրացում:

	
	Առաջարկում ենք նախագծի 1-ին կետի 3-րդ ենթակետով առաջարկվող խմբագրությունում բնակարանն բառը փոխարինել բնակարանը կամ անհատական բնակելի տունն բառերով:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկում ենք հստակեցնել, թե որոշման հավելվածի 5-րդ կետի 4-րդ ենթակետում որպես «գրավադրված գույք» պետք է համարվի բացառապես կառուցվող գույքը, թե կարող է գրավադրվել նաև այլ անշարժ գույք:
	Ընդունվել է:
	Նախագծում կատարվել է համապատասխան լրացում:

	
	ՀՀ հարկային օրենսգրքի 160-րդ հոդվածի 1-ին մասի համաձայն` եկամտային հարկը վերադարձվում է ՀՀ տարածքում անհատական բնակելի տուն կառուցելու նպատակով վարձու աշխատող հանդիսացող ֆիզիկական անձի կողմից ՀՀ ռեզիդենտ ֆինանսական կազմակերպությունից 2018 թվականի հունվարի 1-ից հետո ստացված և փաստացի անհատական բնակելի տուն կառուցելուն ուղղված հիպոտեկային վարկի սպասարկման համար վճարվող տոկոսների գումարի չափով, իսկ ՀՀ կառավարության 05.10.2017թ. N1321-Ն որոշման հավելվածի 5-րդ կետի 6-րդ ենթակետի համաձայն՝ հարկային մարմնի կողմից հիփոթեքային վարկի վճարված տոկոսների չափով առաջին անգամ եկամտային հարկի գումարների փոխհատուցման նպատակով վարկառուն, ի թիվս այլ փաստաթղթերի, հարկային մարմին է ներկայացնում նաև անհատական բնակելի տան շինարարության թույլտվություն: 

Հաշվի առնելով գործնականում առկա նախադեպերը՝ առաջարկում ենք նախագծով հստակ կանոնակարգել, թե անհատական բնակելի տների վերակառուցման, վերնահարկի, մանսարդային հարկի ավելացման, ինչպես նաև շինարարության թույլտվություն պահանջող այլ կառուցապատման աշխատանքներն արդյոք համարվում են անհատական բնակելի տան կառուցում և նշված դեպքերում արդյոք եկամտային հարկի գումարները ենթակա են վերադարձման:
	Ընդունվել է:
	Նախագծում կատարվել է համապատասխան լրացում:

	
	Առաջարկում ենք ՀՀ կառավարության 05.10.2017թ. N1321-Ն որոշման հավելվածի 5-րդ կետի 7-րդ ենթակետում «բնակարանի առուվաճառքի» բառերից հետո լրացնել «(այդ թվում` նախնական)» բառերը:
	Ընդունվել է:
	Նախագծում կատարվել է համապատասխան լրացում:

	
	Միասնական մոտեցում ցուցաբերելու նպատակով առաջարկվում է նախա-գծում «հիպոտեկ» բառը և դրա հոլովումները փոխարինել ՀՀ կառավարության 05.10.2017թ. N1321-Ն որոշման մեջ կիրառված «հիփոթեք» բառով և դրա հոլովում-ներով:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն 04.06.2018թ.

թիվ 01/14/52834-18
	Նախագծի նախաբանից անհրաժեշտ է հանել «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասին արված հղումը՝ ելնելով այն հանգամանքից, որ 2018 թվականի ապրիլի 7-ից ուժի մեջ է մտնելու «Նորմատիվ իրավական ակտերի մասին» ՀՀ օրենքը և հղում կատարել Հայաստանի Հանրապետության հարկային օրենսգրքի համապատասխան մասին՝ համաձայն նախագծին կից ներկայացված հիմնավորման դրույթներից:
	Ընդունվել է մասնակի:
	Ներկայացված նախագծով ընդամենը առաջարկվում է Հայաստանի Հանրապետության կառավարության 2017 թվականի հոկտեմբերի 5-ի թիվ  1321-Ն որո​շումը համապատասխանեցնել ՀՀ հարկային օրենսգրքով սահ​ման​ված կարգավորումներին և նախատեսված չէ այդ օրենքի առանձին դրույթների կիրարկումն ապահովելու համար:

	
	Նախագծի 2-րդ կետի 2)-րդ ենթակետում «կատարող)»» բառից հետո անհրաժեշտ է լրացնել «բառերը:» բառը՝ ելնելով «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի պահանջներից:
	Ընդունվել է:
	Նախագծում կատարվել է համապատասխան լրացում:

	ՀՀ կառավարությանն առընթեր պետական եկամուտների կոմիտե 

07.04.2018թ.

թիվ 01/3-1/17575-18
	Առաջարկում ենք Նախագծի 2-րդ կետի 1-ին ենթակետում բացառությամբ` անհատական բնակելի տան վերակառուցման, վերնահարկի, մանսարդային հարկի ավելացման, ինչպես նաև շինարարության թույլ​տվու​թ​յուն պահանջող այլ կառուցապատման աշխատանքներ կատար​ման բառերը փոխարինել «(բացառությամբ շինարարության թույլ​տվու​թ​յուն չպա​հանջող կառուցապատման աշխատանքների կատարման)» բառերով:
	Չի ընդունվել:
	Ներկայացված առաջարկությունը սկզբնապես համարվել է ընդունելի, սակայն ս.թ. հունիսի 4-ին կայացած՝ ֆինանսատնտեսական կոմիտեի նիստի արդյունքներով որոշվել է նշյալ առաջարկությունը չներառել նախագծում՝ հաշվի առնելով այն հանգամանքը, որ ՀՀ հարկային օրենսգրքի 160-րդ հոդվածում նման սահմանափակում նախատեսված չէ:

	
	Առաջարկում ենք Նախագծի 2-րդ կետի 2-րդ ենթակետը շարադրել հետևյալ խմբագրությամբ.

«2) 2-րդ կետը շարադրել հետևյալ խմբագրությամբ՝ 

«2. Սույն կարգի գործողությունը տարածվում է Հայաստանի Հանրապետության տարածքում կառուցված կամ կառուցվող բազմաբնակարան բնակելի շենքում անմիջապես կառուցապատողից բնակարան ձեռք բերող, ինչպես նաև պետության և (կամ) համայնքի կողմից իրականացվող բնակարանային ապահովության ծրագրի շրջանակներում պետությունից կամ համայնքից բնակարան (այդ թվում՝ ավտոկայանատեղին, եթե այն Հայաստանի Հանրապետության կառավարության սահմանած կարգով կցված է բնակարանին) ձեռք բերող, կամ Հայաստանի Հանրապետության տարածքում բնակելի թաղամասերում կամ համալիրներում անմիջապես կազմակերպություն կամ անհատ ձեռնարկատեր հանդիսացող կառուցապատողից անհա​տա​կան բնակելի տուն ձեռք բերող, կամ Հայաստանի Հանրապետության տարածքում անհատական բնակելի տուն կառուցող (բացառությամբ շինարարության թույլ​տվու​թ​յուն չպա​հանջող կառուցապատման աշխատանքներ կատարող) վարձու աշխատողների (այսուհետ՝ վարկառու) վրա՝ վերջիններիս կողմից սույն կարգի 5-րդ կետով սահմանված փաստաթղթերը կառուցված կամ կառուցվող բազմաբնակարան բնակելի շենքի կամ անհատական բնակելի տան գտնվելու վայրի հարկային մարմնի տարածքային բաժին (այսուհետ` հարկային մարմին) ներկայացվելու դեպքում: Սույն կարգի կիրառման իմաստով, վարկառու է հանդիսանում նաև վարձու աշխատող հանդիսացող հիփոթեքային վարկի համավարկառուն` բնակարանի (անհատական բնակելի տան) սեփականատեր (համասեփականատեր) հանդիսանալու դեպքում:»:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկում ենք Նախագծի 2-րդ կետը լրացնել հետևյալ բովանդակությամբ նոր՝ 3-րդ ենթակետով՝ փոփոխելով Նախագծի նշված կետի հետագա ենթակետերի համարակալումը.

«3) 3-րդ կետը շարադրել հետևյալ խմբագրությամբ՝ 

«3. Եթե հաշվետու եռամսյակի ընթացքում վարձու աշխատողին աշխատավարձը և դրան հավասարեցված վճարումները հաշվարկել են միաժամանակ մի քանի գործատուներ, սակայն այդ գործատուներից որևէ մեկը, իսկ հարկային գործակալի պարտավորությունից ազատված գործատուների մոտ աշխատող վարձու աշխատողների դեպքում՝ վարձու աշխատողը հաշվետու եռամսյակի ամիսների համար ներկայացված եկամտային հարկի և սոցիալական վճարի ամսական (պարզեցված) հաշվարկով աշխատավարձի և դրան հավասարեցված վճարումների մասով հայտարարագրված հարկային պարտավորություններն ամբողջությամբ չեն կատարել կամ կատարել են մասնակի, ապա վարկառուին այդ գործատուի հաշվարկած եկամտային հարկը վերադարձվում է սույն կարգին համապատասխան այդ պարտավորությունների ամբողջական կատարումից հետո՝ վարկառուի կողմից սույն կարգի 5-րդ կետի 1-ին ենթակետով սահմանված դիմումը ներկայացվելու դեպքում»:
	Ընդունվել է:
	Նախագծում կատարվել է համապատասխան լրացում:

	
	Առաջարկում ենք Նախագծի 2-րդ կետի 3-րդ ենթակետը շարադրել հետևյալ խմբագրությամբ. 

«4) 5-րդ կետի 4-րդ ենթակետը գրավադրված գույքի» բառերից հետո լրացնել «(հիփո​թե​քային պայմանագրի շրջանակներում ձեռքբերվող` գրավադրված գույքի) բառերը»:
	
	

	
	Առաջարկում ենք Նախագծի 2-րդ կետի 4-րդ ենթակետում շինարարության թույլտվություն բառերից հետո լրացնել (Հայաստանի Հանրապետության օրենսդրությամբ սահմանված ժամկետներում գործող) բառերը:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկում ենք Նախագծի 2-րդ կետը լրացնել հետևյալ բովանդակությամբ նոր 7-րդ ենթակետով՝ փոփոխելով Նախագծի նշված կետի հետագա ենթակետերի համարակալումը.

«7) 5-րդ կետի 8-րդ ենթակետում «եկամտային հարկի գումարների վերաբերյալ» բառերից հետո լրացնել «հարկային մարմնի կողմից սահմանված և» բառերը,»:
	Ընդունվել է:
	Նախագծում կատարվել է համապատասխան լրացում:

	
	Առաջարկում ենք Նախագծի 2-րդ կետի 6-րդ ենթակետով հավելվածի 8-րդ կետի առաջարկվող խմբագրության՝
- «փոխհատուցման» բառը փոխարինել «վերադարձի» բառով: Միաժամանակ, առաջարկվում է «փոխհատուցում» բառը և դրա հոլովումները փոխարինել «վերադարձ» բառով և դրա հոլովումներով ՀՀ կառավարության 05.10.2017թ. N1321-Ն որոշման և հավելվածով հաստատված կարգի ամբողջ տեքստում՝ համապատասխանեցնելով ՀՀ հարկային օրենսգրքի 160-րդ հոդվածին,

- 1-ին ենթակետում «համապատասխան եռամսյակի ընթացքում տվյալ վարձու աշխատողին վճարվող աշխատավարձից և դրան հավասարեցված վճարումներից հաշվարկված եկամտային հարկի գումարներն ամբողջությամբ մարված չեն» բառերը փոխարինել «հաշվետու եռամսյակի ամիսների համար ներկայացված եկամտային հարկի և սոցիալական վճարի ամսական (պարզեցված) հաշվարկով աշխատավարձի և դրան հավասարեցված վճարումների մասով հայտարարագրված հարկային պարտավորություններն ամբողջությամբ  կատարված չեն» բառերով՝ համապատաս-խանեցնելով ՀՀ հարկային օրենսգրքի 160-րդ հոդվածին,

- 4-րդ ենթակետը շարադրել հետևյալ խմբագրությամբ.

«4) 2018 թվականի հունվարի 1-ից հետո ստացված հիփոթեքային վարկի պայմանագրերի շրջանակներում վարկառու և համավարկառու ֆիզիկական անձինք սույն որոշմամբ սահմանված կարգով մեկ անգամ օգտվել են հիփոթեկային վարկի սպասարկման համար վարձու աշխա​տող հանդիսացող ֆիզիկական անձի կողմից վճարված տոկոսների գումարների չափով եկա​մտային հարկի վերադարձման հնարավորությունից:

Եկամտային հարկի վերադարձի մասին դիմումը հարկային մարմնի կողմից մերժ​վելու դեպքում դիմումը ներկայացնելուն հաջորդող ութ աշխատանքային օրվա ընթացքում մերժման հիմքերի մասին ծանուցվում է վարկառուին::
	Ընդունվել է:
	Նախագծում կատարվել է համապատասխան փոփոխություն:

	
	Հաշվի առնելով եկամտային հարկի վերադարձի գործընթացում դիմումատուների թվաքանակի էական մեծացումը և ՀՀ ԿԱ ՊԵԿ նախագահի 2017 թվականի հոկտեմբերի 11-ի N350-Ա հրամանով հաստատված եկամտային հարկի վերադարձի հետ կապված ընթացակարգերը (մասնավորապես՝ առաջին անգամ եկամտային հարկի գումարների վերադարձման նպատակով ֆիզիկական անձանց կողմից դիմումներ ներկայացվելու դեպքում ՀՀ ԿԱ ՊԵԿ աշխատակազմի իրավաբանական վարչությունը եկամտային հարկի գումարների վերադարձման հիմնավորվածության կամ մերժման վերաբերյալ պետք է ներկայացնի իրավական գնահատական) առաջարկում ենք փոփոխություններ կատարել նաև Կարգի 9-րդ և 10-րդ կետերով սահմանված ժամկետներում՝ Նախագծի 2-րդ կետը լրացնելով հետևյալ բովանդակությամբ նոր 10-րդ ենթակետով.

«10) 9-րդ կետում հինգ աշխատանքային» բառերը փոխարինել ութ աշխատանքային» բառերով, իսկ 10-րդ կետում՝ հինգերորդ աշխատանքային» և «հինգ աշխատանքային» բառերը փոխարինել, համապատասխանաբար՝ ութերորդ աշխատանքային» և «ութ աշխատանքային» բառերով:»:
	Ընդունվել է:
	Նախագծում կատարվել է համապատասխան փոփոխություն:

	ՀՀ կառավարության աշխատակազմի իրավաբանական վարչություն
	Որոշման նախագծի 3-րդ կետից առաջարկվում է հանել «1-ին կետով հաստատված» բառերը, 3-րդ ենթակետից անհրաժեշտ է հանել «ամբողջությամբ» բառը:
	Ընդունվել է:
	Նախագծում կատարվել են համապատասխան փոփոխություններ:

	
	Որոշման նախագծի 3-րդ կետի 1-ին, 2-րդ, 4-րդ ենթակետերով կատարվող փոփոխություները չեն բխում Հարկային օրենսգրքից: Միաժամանակ, որոշման նախագծով սահմանված մի շարք նորմեր նախատեսված չեն հարկային օրենսգրքի 160-րդ հոդվածով: Այդ դրույթները իրավունքներ սահմանափակող նորմեր են, որոնց առաջարկվում է հետադարձ ուժ տալ, ինչը չի համապատասխանում ՀՀ Սահմանադրության 73-րդ հոդվածին:
	Չի ընդունվել:
	Նախագծի 3-րդ կետի 1-ին, 2-րդ և 4-րդ ենթակետերով նախատեսված փոփոխությունների կամ լրացումների իրականացումը պայմանավորված է ՀՀ հարկային օրենսգրքի 160-րդ հոդվածով սահմանված համակարգի գործնական կիրառության ընթացքում ծագած խնդրահարույց դրույթների կանոնակարգմամբ: Միաժամանակ, հարկ է նշել, որ նշյալ ենթակետերով սահմանված նորմերը հստակեցնող դրույթներ են և դրանց սահմանումը պայմանավորված է առկա տարակարծությունների վերացմամբ: Ինչ վերաբերում է այն մտավախությանը, որ նշյալ նորմերը, ըստ էության սահմանափակող նորմեր են, հետևաբար դրանց հետադարձ ուժ տալը հակասում է ՀՀ Սահմանադրությանը, ապա այդ կապակցությամբ հարկ է նկատել, որ գործնականում, նշյալ դրույթները այդպես էլ կիրառվել են Պետական եկամուտների կոմիտեի կողմից, հետևաբար, ըստ էության նշյալ համակարգից օգտվող ֆիզիկական անձանց համար վատթարացնող նորմեր չեն կարող հանդիսանալ: Այնուհանդերձ, հաշվի առնելով այն հանգամանքը, որ նշյալ նորմերի սահմանումը առաջարկվել է Պետական եկամուտների կոմիտեի կողմից, առաջարկում ենք նախագծով սահմանված նշյալ դրույթներին հետադարձ ուժ տալու հանգամանքը քննարկել Պետական եկամուտների կոմիտեի հետ:


	Ս.թ. հունիսի 4-ին կայացած՝ մշտապես գործող ֆինանսատնտեսական նախարարական կոմիտե
	Առաջարկվել է նախագծով բացառություն չսահմանել շինարարության թույլ​տվու​թ​յուն չպա​հանջող կառուցապատման աշխատանքների կատարման դեպքերի համար՝ հաշվի առնելով այն հանգամանքը, որ ՀՀ հարկային օրենսգրքի 160-րդ հոդվածում նման սահմանափակում նախատեսված չէ:
	Ընդունվել է:
	Նախագծում կատարվել է համապատասխան փոփոխություն:


